
Ky botim éshté realizuar me pérkrahjen e projektit Promovimi i Shogérisé Demokratike
(DSP) - i financuar nga Zyra Zvicerane pér Bashképunim né Kosové (SCO-K) dhe Ministria
e Punéve té Jashtme e Danimarkés (DANIDA) dhe menaxhuar nga Fondacioni Kosovar
pér Shogéri Civile (KCSF). Pérmbajtja e kétij botimi éshté péergjegjési e Lévizjes FOL
dhe né asnjé menyré nuk mund té konsiderohet si géndrim i SCO-K-seé, DANIDA-sé apo
KCSF-sé.



Pérmbledhje e té gjeturave:

e Prokurimi Publik mbetet i cénueshém ndaj korrupsionit

e Zyrtare te larte shtetéeror péerballen me aktakuza pér korrupsion dhe

kegpérdorim té detyrés zyrtare

e Ministri i Financave, Avdullah Hoti, ka bérée shkelje ligjore gjate
kohés sa ka refuzuar nénshkrimin e tri kontratave me vleré prej 12

milion EURO, mbi gjashté muaj.

e Ministri i Financave, Avdullah Hoti, nuk ka marre péerbaze
géllimsheém opinionin nga KRPP lidhur me interpretimin e ligjit té ri
pér prokurim publik dhe obligimin pér nénshkrim té kontratave me

vlere té méedha nga ana e Ministrit

e Ministri i Financave, Avdullah Hoti, ka ushtruar ndikim té paligjshem
mbi Drejtorin e AQP-sé Mursel Rracaj kur i ka kerkuar procedimin e

kontratave me mungesé té nénshkrimit te tij.

e Ministri i Financave, Avdullah Hoti, ka ushtruar presion mbi
institucionet e pavarura sikurse OSHP, AQP dhe Auditori i
pérgjithshém kur i ka ftuar né takim pér té ju treguar si duhet
vepruar dhe duke kérkuar késhllim. Ministri ka démtuar integritetin

e institucioneve té pavarura

e Ministri i Financave, Avdullah Hoti, duke refuzuar nénshkrimin e
kontratave me vleré prej 12 milion EURO ka mundur té i shkaktoj
dém buxhetit té shtetit

e OSHP dhe Auditori i Pérgjithshém kané vepruar jashté ligjshem kur
kané marré pjesé né njé takim té thirrur nga organi geveritar pér te
marré udhézime se si té veprohet dhe pér té késhilluar ministrin péer

té mos béeré shkelje ligjore.

I.  HYRIE

Prokurimi publik né Kosové éshté njé prej sektoréve mé té ndjeshém ndaj korrupsionit dhe
kegpérdorimit té parasée publike. Kosova - pérkundér pérpjekjeve né kété drejtim - ende nuk
ka arritur té ndértojé njé sistem té prokurimit efikas dhe i cili garanton paanshmeri,
llogaridhénie dhe transparencé pér ményren se si institucionet publike shpenzojné paraté e
taksapaguesve kosovar. Zyrtaré té prokurimit, zyrtaré te larté shtetéror dhe ish-udhéheqés té
institucioneve mbikéqyrése té prokurimit pérballen me aktakuza pér korrupsion dhe
kegpérdorim té detyrés zyrtare.’

Komisioni Evropian, pérmes raportit té progresit, vazhdimisht ka kritikuar Kosovén pér nivelin
e larté té korrupsionit né prokurim publik dhe ka bérée thirrje pér monitorim té procesit té
tenderimit dhe pér llogaridhénie mé té madhe.? 3

Qé nga viti 2008-t€, ligjet té cilat rregullojné sistemin e prokurimit né Kosove, kané pésuar
vazhdimisht ndryshime. Ligji pér prokurimin publik i vitit 2011 krijoi Agjenciné Qendrore té
Prokurimit (AQP) me géllim té centralizimit té procedurave té prokurimit dhe rritjes sé
efikasitetit né prokurim.* Ligji kérkonte gé nénshkrimi i kontratave me vlera té médha té béhej
edhe nga ministri i financave.> Gjaté vitit 2015-té, AQP-ja inicioi dhe udhéhoqi njé numér té
procedurave té prokurimit me vlera té médha.® Ndérkohé né fillim té vitit 2016-té, ligji pér
prokurimin publik i vitit 2011-té u ndryshua dhe u plotésua me njé ligj té ri pér prokurimin
(05/L -068)7. Ligji i ri nuk kérkonte mé qé kontratat e prokurimit me vlera té médha dhe ato
té udhéhequra nga AQP-ja, té nénshkruheshin edhe nga ministri i financave.

Pér té i’u ikur paqartésive, Komisioni Rregullativ i Prokurimit Publik (KRPP) ne fagen zyrtare
té saj, kishte dhéné njé késhillé se si duhet té interpreoheshin ndryshimet me ligjin 05/L068,
ku gartazi késhillonte qé procedurat e filluara me ligjin e vjetér té pérfundoheshin me po té
njejtin ligj.

Kéto kéeshilla nuk u pérfillén nga Ministri i Financave, Abdullah Hoti. Né rastin e prokurimit té
tri llojeve té ndryshme té furnizimeve dhe shérbimeve nga AQP-ja pér institucionet gendrore,
Ministri i Financave, Avdullah Hoti, pér muaj té téré mbajti peng disa procedura té prokurimit.
Ministri pretendonte se sipas ligjit té ri, ai nuk detyrohej t’i nénshkruante kontratat me
operatorét ekonomik té pérzgjedhur nga AQP-ja.

Sic déshmon ky hulumtim nga Lévizja FOL, Ministri Hoti, pér arsye té panjohura refuzoi té
nénshkruaj kontratat me té cilat obligohej me ligj, prolongoj pa arsye procesin, ndérmori njé
mori veprimesh té kundérligjshme, mes tjerash duke ushtruar presion politik mbi sherbyesit
civil dhe duke ndérhyré né pavarésiné e institucioneve té pavarura sikurse OSHP-ja si dhe
rrezikoi t’i shkaktojé déme té médha buxhetit té Kosovés.

! Prokuroria Speciale e Republikés sé Kosovés kundér Fatmir Limaj dhe té tjerét (rasti i njohur si “MTPT”);
Prokuroria Speciale e Republikés sé Kosovés kundér Esat Tahiri dhe té tjerét (rasti i njohur si “KEK” ku gjykohen
edhe Kryetari i Skenderajt Sami Lushtaku dhe Ish-kryetari i OSHP-sw Hysni Hoxha).

2 Komisioni Evropian, Raporti i Progresit pér Kosové pér vitin 2016, fage 46.

3 Komisioni Evropian, 2015, p. 41

4 Ligji pér Prokurimin Publik 2011, neni 95.

5 Po aty, neni 26.

6 Kontrata me vleré té madhe jané kontratat mbi 125,000.00 Euro pér mallra dhe shérbime ose 500,000.00 Euro
pér puné.

7 https://gzk.rks-gov.net/ActDetail.aspx?ActID=11332



Mé kéte, ai deshmoi se Kosova éshté ende larg krijimit té njé sistemi té prokurimit me
integritet, profesional dhe té de-politizuar.

Lévizja FOL béné monitorimin e vazhdueshém té prokurimit publik né Kosové. Eshté né
mandatin e Lévizjes FOL, si organizaté qé angazhohet pér njé qgeverisje té miré pérmes
transapranecés dhe llogaridhénies, qé té béjé analiza dhe hulumtime té tilla té cilat synojné
té pérmirésojné sistemin e prokurimit publik, duke adresuar kegpérdorimin dhe duke kérkuar
llogaridhéne.

Lévizja FOL pas raportimit té rastit né media, ka filluar hulumtimin e saj pér tre muaj ku ka
analizuar gjithé procesin népér té cilin kané kaluar procedurat pér tri lloje té ndryshme té
furnizimeve dhe shérbimeve nga AQP-ja pér institucionet gendrore. Gjaté késaj kohe jané
analizuar gindra fage dokumentesh; ligje, rregullore, udhézime administrative, rekomandime
dhe raporte, jané shkémbyer dhjetéra e-maila me institucionet publike dhe jané konsultuar
disa avokaté dhe juristé pér té vertetuar gjetjet.

Gjetjet jané alarmante dhe tregojné se institucionet e pavarura, jané né presion té
vazhdueshém nga politka.

Lévizja FOL do té vazhdojé edhe né té ardhmen qé té luaj rolin e saj pér té kérkuar njé
geverisje mé té miré, e cila éshté transparente dhe llogaridhénése ndaj qytetaréve. FOL pret
gé institucionet té béjné punén e tyre duke analizuar kéto té gjetura dhe duke marré masat e
duhura gé do té dérgonin né llogaridhénie, nga personat té cilét kané shkelur ligjin por edhe
duke ndémarré masa té cilat do té parandalonin veprime té tilla né té ardhmen.

Ruajtja e pavarésisé sé institucioneve té pavaruara éshté jetike pér té garantuar njé proces
transparent dhe meritor né prokurimin publik por edhe pér parandaluar veprimet korruptive
né kéte sektor.

Cdo presion dhe ndérhyrje politike duhet té dénohet.

. METODOLOGIIA E HULUMTIMIT

Ky hulumtim bazohet né dokumente publike té publikuara né faget zyrtare, né dokumente
publike té siguruara pérmes kérkesés pér qasje né dokumente zyrtare, né dokumente publike
té siguruara nga hulumtues té pavarur si dhe né dokumente té rrjedhura té cilat jané publikuar
né media.® Mé tutje hulumtimi bazohet né analizén dhe krahasimin e bazés ligjore, qé
rregullon sistemin e prokurimit né Kosové dhe aplikimin e késaj baze ligjore né raport me
faktet dhe rrethanat e rastit té hulumtuar. Hulumtimi bazohet né burime primare dhe ato
sekondare.

Né burimet primare pérfshihen ndér té tjera; ligjet dhe udhézimet administrative, procedurat
e prokurimit té udhéhequra dhe konkluduara nga AQP-ja si dhe kontratat publike kornizé,
dokumentet publike té siguruara pérmes qasjes né dokumente publike dhe nga hulumtues té
pavarur. Né burimet sekondare pérfshihen ndér té tjera; raportimet e mediave dhe te
organizatave té shoqérisé civile. Gjithsej jané konsultuar dhe analizuar rreth 200 fage tée
kornizés ligjore, dokumente, strategji, raportime té mediave dhe dokumente té tjera
relevante.

8 “Ministri Hoti bén presion pér tri kontrata 12-milionéshe”, Gazeta Koha Ditore, 20 gershor 2016; “Hoti
konfirmon presionin pér tre tenderét 12-milionésh”, Gazeta Koha Ditore, 21 gershor 2016; “Ministri Hoti shtyn
firmosjen e jashtéligjshme té kontratave 12-milionéshe”, Gazeta Koha Ditore, 23 gershor 2016; “Ministri
zmbrapset pér kontratat 12-milionéshe”, Gazeta Koha Ditore, 05 shtator 2016.



IIl.  PROKURIMI PUBLIK NE KOSOVE (I PREKUR NGA
KORRUPSIONI)

Prokurimi publik konsiderohet se i nénshtrohet korrupsionit.® Aktualisht, né gjykatat kosovare
jané duke u gjykuar ish-ministra, menaxheré té larté dhe zyrtaré té prokurimit nga
institucionet publike, ish-udhéhegés té institucioneve mbikéqyrése té prokurimit, kryetaré tée
komunave, biznesmené dhe doktoré, pér vepra té korrupsionit qé kané té béjné ose lidhen me
prokurimin né Kosové.™

Sipas njé hulumtimi té opinionit publik té ndérmarré nga Programi pér Zhvillim i Kombeve té
Bashkuara (UNDP), rezulton se qgytetarét e Kosovés jané mé sé€ shumti té pakénaqur me
prokurimin publik dhe rekrutimin né shérbimin civil té Kosovés. '' Sipas organizatés
ndérkombétare monitoruese té korrupsionit Transparency International, partité politike,
sistemi i drejtésisé, bizneset dhe zyrtarét publik jané disa prej sektoréve me té korruptuara
né Kosové.'? Kéta katér sektoré ndérveprojné aktivisht né sistemin e prokurimit né Kosoveé.

1. Rregullimi ligjor dhe ndryshimet e fundit ligjore né prokurimin
publik

Qé nga viti 2008, ligjet gé rregullojné sistemin e prokurimit jané ndryshuar pothuajse ¢do vit.
Aktualisht, né fuqi éshté Ligji pér Prokurimin Publik i vitit 2011, i plotésuar dhe ndryshuar me
tri ligje shtesé.™ Sipas Raportit té Progresit té Komisionit Evropian né 2016, korniza ligjore né
lidhje me prokurimin publik né Kosové éshté pérgjithésisht né pérputhje me té drejtén
evropiane dhe parimet tjera té prokurimit publik.™

Njé ndér ndryshimet gé u béné né Janar né ligjin pér prokurim publik ishte edhe ai qé i pérket
nénshkrimit té kontratave.

Ligji bazé i vitit 2011 pér prokurim publik, neni 26 parashihte qé kontratat me vleré té médha
té nénshkruheshin edhe nga Ministri i Financave, né ményré qé ato té béheshin té efektshme.

9 Komisioni Evropian, Raporti i Progresit 2016, fage 47.

10 “Ngrihet Aktakuzé ndaj Shefit té Tenderéve, Hysni Hoxha”, Kallxo.com, i gasshém né linkun:
http://kallxo.com/ngritet-aktakuze-ndaj-shefit-te-tendereve-hysni-hoxha/; raste té tjera pérfshiné aktakuzén e
Prokurorisé Speciale té Republikés sé Kosovés, né rastin e ashtuquajtur “MTPT” ku akuzohet pér korrupsion ish-
ministri i Transportit dhe Post Telekomunikacionit Fatmir Limaj; aktakuzén e Prokurorisé Speciale té Republikés
sé Kosovés né rastin e ashtuquajtur “KEK” ku akuzohet pér korrupsion Kryetari i Skenderajt Sami Lushtaku dhe ish
Kryetari i OSHP-sé Hysni Hoxha; rasti i Komunés sé Prizrenit ku éshté duke u gjykuar Kryetari i Komunés Ramadan
Muja; aktakuza e Prokurorisé Speciale té Republikés sé Kosovés né rastin e ashtuquajtur “Stenta”, ku éshté duke
u gjykuar ish-ministri i Shéndetésisé Ferid Agani.

11 Programi pér Zhvillim i Kombeve té Bashkuara (UNDP), Raporti i Mosaikut pér 2015, fage 17.

2 Transparency International, Barometri Global i Korrupsionit, i gasshém né linkun né vijim:
http://www.transparency.org/gcb2013/country/?country=kosovo (qasur me datén 01.11.2016).

13 Ligji Nr. 04/L-042 pér Prokurimin Publik né Republikén e Kosovés, gazeta zyrtare Nr. 18, 19.09.2011; Ligji Nr.
04/L-237 pér ndryshimin dhe plotésimin e Ligjit Nr. 04/L-042 pér Prokurimin Publik né Republikén e Kosovés,
gazeta zyrtare Nr. 25, 17.04.2014; Ligji Nr. 05/L-068 pér Ndryshimin dhe Plotésimin e Ligjit Nr. 04/L-042 pér
Prokurimin Publik né Republikén e Kosoveés, i ndryshuar dhe plotésuar me ligjin nr. 04/L-237, gazeta zyrtare Nr.
1, 06.01.2016 (né tekstin e métejme, “Ligji Nr. 05/L-068"); Ligji Nr. 05/L-092 pér ndryshimin dhe plotésimin e
ligjit nr. 04/L-042 pér Prokurimin né Republikén e Kosoves, i ndryshuar dhe plotésuar me ligjin nr. 04/L-237 dhe
me ligjin Nr. 05/L-092, gazeta zyrtare nr. 8, 01.03.2016.

14 Komisioni Evropian, Raporti i Progresit pér Kosové pér vitin 2016.



http://kallxo.com/ngritet-aktakuze-ndaj-shefit-te-tendereve-hysni-hoxha/
http://www.transparency.org/gcb2013/country/?country=kosovo

Nénshkrimi i kontratave publike nga ministri éshté njé praktike e krijuar nga viti 2010-te, me
géllim té ngritjes sé pérgjegjésisé dhe llogaridhénies né prokurimin publik.™ Né Janar té vitit
2016 hyné né fugi ndryshimet e reja té ligjit pér prokurim publik gé u béné me ligjin Nr. 05/L-
068 pér Ndryshimin e Ligjit té Prokurimit. Ky ligj largoi detyrimin pér nénshkrimin e kontratave
té udhéhequra nga AQP edhe nga Ministri i Financave. Pér mé tepér ky ligj mundésoi bazén
ligjore pér fillimin dhe zbatimin e sistemit té prokurimit elektronik né Kosoveé.

2. Mekanizmat institucional dhe akterét ne sektorin e prokurimit
publik né Kosove

Mekanizmat kryesor institucional né fushén e prokurimit né Kosové jane Komisioni Rregullativ
i Prokurimit Publik (KRPP), i cili éshté pérgjegjés pér zhvillimin, funksionimin dhe mbikéqyrjen
e pérgjithshme té sistemit té prokurimit publik né Kosové.'® KRPP-ja, pér té pérmbushur
funksionin e saj, harton dhe publikon ndér té tjera; manuale, udhézues dhe doracaké. Ajo
ofron opinione pér autoritetet kontraktuese si dhe drafton forma té kontratave dhe formularé.

Neni 87 i ligjit pér prokurim publik (04/L-042), percakton garté funksionet e KRPP-s&, ndér
tjera; KRPP-ja éshté organ kompetent ligjor pér té ofruar opinione autoriteteve kontraktuese
lidhur me vendimet e tyre.

Mekanizmi mé i réndésishém institucional né sektorin e prokurimit né Kosové megjithaté éshté
Organi Shqgyrtues i Prokurimit (OSHP), i cili né opinion dhe media njihet edhe si “gjykata e
tenderéve”. OSHP-ja éshté organ i pavarur administrativ i cili rishikon dhe vendosé né lidhje
me ankesat e dorézuara nga palét e autorizuara prané OSHP-s€, pér procedurat e prokurimit
té zbatuara nga autoritetet kontraktuese. OSHP-ja merr vendime pérfundimtare me té cilat
anulon procedura té prokurimit, obligon autoritetet kontraktuese t€ rivlerésojné ofertat,
autorizon autoritetet kontraktuese té vazhdojné me procedurat e prokurimit.' OSHP-ja
pérbéhet nga pesé (5) anétar profesionist dhe me integritet té larté, té cilét emérohen nga
Kuvendi i Kosoves.

Agjencia Qendrore e Prokurimit (AQP), éshté njé agjenci ekzekutive e pavarur dhe organizaté
buxhetore gé funksionon né kuadeér té Ministrisé sé Financave dhe i nénshtrohet ligjeve dhe
rregulloreve gé rregullojné céshtjet administrative. Funksioni kryesor i Agjencisé Qendrore té
Prokurimit éshté zhvillimi i procedurave té centralizuara, qofté né nivelin gendror (Ministri)
apo lokal (komuna).

Akteré té réndesishém né lidhje me prokurimin publik né Kosové, krahas mekanizmave
institucional mé larté, jané edhe bizneset ose operatorét ekonomik, autoritetet kontraktuese,
auditori i pergjithshém, ministrat, partité politike, gjykatat dhe shogéria civile.

15 Nénshkrimi i kontratave edhe nga Ministri si praktiké ka filluar né vitin 2010 pas pretendimeve dhe akuzave pér
korrupsion né lidhje Ministriné e Transportit dhe Post-Telekomunikacionit, té udhéhequr atéheré nga Fatmir
Limaj.

16 Ligji i Prokurimit 2011, neni 87.

17 Ligji i Prokurimit 2011, neni 105.


https://krpp.rks-gov.net/
https://krpp.rks-gov.net/
https://oshp.rks-gov.net/
https://aqp.rks-gov.net/sq/roli-i-aqp-se

IV. RASTI “HOTI”

Me hyrjen né fuqi té Ligjit Nr. 05/L-068 né Janar 2016, Ministri i Financave Avdullah Hoti,
kishte njé dilemeé juridike kur para tij gjendeshin tri kontrata publike pér t’u nénshkruar.
Procedura e prokurimit ishte inicuar dhe zhvilluar me ligjin e prokurimit té vitit 2011-té&, i cili
né nenin 26, kérkonte gé kontrata e udhéhequr nga AQP-ja té nénshkruhej edhe nga ministri i
financave pér té gené efektive.

Ligji i ri kishte ndryshuar kété dispozité ligjore duke mos obliguar mé ministrin e financave qé
té nénshkruaj kontratat e udhéhequra nga AQP-ja. Né bazé té dokumenteve té siguruara dhe
analizuara nga Lévizja FOL, Ministri Hoti pretendonte se ligji i ri, nuk e obligonte mé ministrin
té nénshkruante kontratat dhe se ato i konsideronte efektive vetém me nénshkrimin e Drejtorit
té AQP-sé.

Sipas njé shkrese zyrtare té protokoluar dhe drejtuar Drejtorit té AQP-sé&, Mursel Rracaj (té
cilén e posedon Lévizja FOL), Ministri Hoti e bazonte argumentin e tij né bazé té njé njoftimi
me shkrim nga Departamenti Ligjor i Ministrisé sé Financave gé mbané datén 22 Janar 2016,
Ministri i kujton Drejtorit té AQP-sé se

“né ndryshimin e fundit té nenit 26 té ligjit pér Prokurimin Publik, nuk
parashihet gé ministri té nénshkruaj kéto kontrata .

Ky argument ishte rrézuar dhe binte ndesh me interpretimin gé njé autoritet ligjor dhe me
kompetencé i kishte béré ndryshimeve té ligjit té prokurimit - KRPP.

KRPP-ja né fagen e saj zyrtare, kishte dhéné opinion ligjor autoriteteve kontraktuese se si
duhej qasur ligjit té ri pér prokurimin publik.'®

Duke neglizhuar opinionin nga KRPP-ja, duke refuzuar nénshkrimin pa ndonje argument té
géndrueshém dhe arsye té ditur, ministri Hoti do té mbajé pezull kontratat pér mé shumé se
gjashté (6) muaj pa i nénshkruar e né ndérkohé do té involvoj né kété proces jo ligjor edhe
mekanizmat e pavaruar sikurse AQP-ja, OSHP-ja dhe KRPP-ja e madje edhe Auditorin e
Pérgjithshém duke démtuar réndé pavarésiné dhe integritetin e tyre.

1. Zhvillimi i Procedures s€ Prokurimit Publik dhe hyrja né fuqi e
ligjit tée ri

Gjaté vitit 2015 dhe 2016, AQP-ja kishte inicuar dhe zhvilluar tri procese tenderuese té
centralizuara'. Njé proces tenderues éshté zhvilluar pér furnizim té institucioneve publike me
material zyrtar, njé tjetér pér shérbime té transportit ajror dhe procesi i treté pér furnizim
me goma pér veturat zyrtare. Né pérputhje me Ligjin e Prokurimit dhe procesin e prokurimit
té zhvilluar, ishin pérzgjedhur tre operatoré ekonomik pér té kryer furnizimet dhe ofruar
shérbimet e kérkuara.

Pas pérzgjedhjes sé operatoréve ekonomik, kontratat ishin béré gati pér nénshkrim nga AQP-
ja si autoritet kontraktues nga operatori ekonomik i pérzgjedhur si dhe nga Ministri i Financave,
né péerputhje me kérkesat ligjore té nenit 26 té Ligjit té Prokurimit té vitit 2011.

8 Komunikimet elektronike ndérmjet KRPP-s€, OSHP-sé dhe AQP-sé.
19 Shiko Aneksin 1 ne fund te raportit.



Kontrata pér Shérbime me titull té kontratés “Shérbime té Transportit Ajror” dhe me numér
té prokurimit AQP 15 003 211 éshté protokolluar né AQP me datén 19.10.2015 dhe éshte
nénshkruar nga AQP-ja me datén 04.11.2015, pérkatésisht né kohén sa Ligji Nr. 05/L-068 ende
nuk kishte hyré né fuqi, rrjedhimisht Ministri i Financave nuk mund té pretendonte se nuk
ishte i detyruar té nénshkruaj kontratén né fjalé.

Njé kontraté tjetér pér furnizim me titull té kontratés “Kontraté Publike Kornizé pér Furnizim
me Material Zyrtar Lot II” dhe me numér té prokurimit AQP 15 002 111, éshté nénshkruar nga
personat peéergjegjés nga AQP-ja me datén 08.12.2015 respektivisht 10.12.2015 si dhe
protokolluar né AQP me datén 11.12.2015. Ngjashém sikurse kontrata e méparshme edhe kjo
kontraté i ishte dérguar Ministrit té Financave pér nénshkrim né pérputhje me nenin 26 té
Ligjit pér Prokurimin té vitit 2011-té.

Ligji Nr. 05/L-068 edhe né lidhje me kéte rast nuk kishte hyré né fuqi ende, pér ¢cka Ministri
i Financave nuk kishte té drejté té pretendonte se nuk éshté i detyruar té nénshkruajé
kete kontrate.

Kontrata e treté, pér furnizim me goma, ishte finalizuar dhe béré gati pér nénshkrim pas hyrjes
né fuqi té Ligjit Nr. 05/L-068. Sipas opinionit té KRPP-s€, procedurat e inicuara me ligjin e
vjetér té prokurimit, duhej té pérfundonin me ligjin e vjetér, rrjedhimisht edhe né lidhje me
kete, Ministri i Financave nuk kishte té drejté née argumentin e tij se nuk duhet te
nénshkruaj kontratén.

Ligji Nr. 05/L-068 i cili kishte amandamentuar nenin 26 té Ligjit té Prokurimit té vitit 2011 i
cili i mundésonte Ministrit té Financave té mos nénshkruaj kontratat e ndérmarra nga AQP-ja,
kishte hyré né fugi me datén 21.01.2016.

Sic déshmohet nga datat e mésipérme, té gjitha procedurat e prokurimit kishin filluar me ligjin
e vjetér. Ministri gabimisht éshté késhilluar nga zyra ligjore e Ministrisé sé Drejtésisé lidhur
me efektin e ligjit té ri dhe ka vepruar né kundérshtim me praktikén dhe me ligjin kur ka
synuar té pérfundojé me ligj té ri njé proceduré té prokurimit e cila ka filluar me ligjin e
vjeter.

Pér kété rast, ministri kishte njé opinion té garté nga KRPP-ja té cilin nuk éshté dashur té
injoronte.

2. Refuzimi i paligjshem i Ministrit pér te nénshkruar kontratat

Ministri i Financave, Abdullah Hoti, ka refuzuar né ményré té paligjshme gé té nénshkruaj
kontratat té cilat ka gené i obliguar t’i nénshkruaj. Neni 26 i Ligjit té Prokurimit té vitit 2011-
te, obligonte Ministrin e Financave, gé té nénshkruaj kontratat e udhéhequra nga AQP-ja. Ky
ligj ishte né fuqi deri me datén 21.01.2016.

Sé paku dy kontrata, ajo pér furnizim me material zyrtar si dhe kontrata pér shérbime té
transportit ajror, ishin té gatshme pér nénshkrim né Tetor respektivisht Dhjetor té vitit 2015.

Pritja dhe mos nénshkrimi i kontratave derisa Ligji Nr. 05/L-068, ka hyré né fuqi né njérén ané
dhe mé voné mos nénshkrimi i kontratave me pretendimin qé Ministri i Financave nuk obligohej
té nénshkruante kontratat e tilla ishte njé mos-veprim i paligjshém i Ministrit té Financave,
pér cka i njéjti ka rrezikuar t’i shkaktojé déme té médha buxhetit té Kosoveés.

Né rast té anulimit té proceseve tenderuese sipas té cilave ata ishin shpallur fitues, operatorét

ekonomik do té mund té iniconin padi pér kompensim té démeve dhe té fitimeve té humbura.?’

Neni 26 i Ligjit té Prokurimit Publik i vitit 2011-té, né lidhje me efektin juridik té kontratave
té panénshkruara thekson se nénshkrimet e zyrtaréve pérgjegjés té autoritetit kontraktues
dhe Ministrit “...konfirmojné dhe pranojné té drejtat dhe detyrimet e pércaktuara né kontraté
dhe vértetojné se kontrata éshté né pajtim té ploté me kété ligj. Kontratat qé nuk
nénshkruhen né pajtim me paragrafin 1. dhe 2. té kétij neni jané té pazbatueshme.”

Rrjedhimisht, mos nénshkrimi i kontratave nga ana e Ministrit té Financave, ka rrezikuar t’i
shndérrojé kontratat né kontrata té pazbatueshme pra té pavlefshme. Pér kété arsye,
operatorét ekonomik do té kishin té drejté té iniconin padi né gjykaté pé kompensimin e
démeve dhe kompensimin e fitimit té humbur sepse operatorét tashmé kishin njé njoftim gé i
shpallte ata fitues dhe kishin pritje té arsyeshme, qé do té realizonin kontratén né njérén ané
ndérsa Ministri i Financave, nuk po nénshkruante kontratat né ményré té paligjshme.?!

Sic déshmohet nga njé letér zyrtare e brendshme qé mbané datén 14.06.2015, e dérguar nga
Ministri i Financave, Avdullah Hoti pér Drejtorin e AQP-sé Mursel Rracaj me lendé “Nénshkrimi
i Kontratave”, interpretimi juridik dhe njéherit pozicioni juridik i Ministrit té Financave,
Avdullah Hoti, ishte se ai nuk ka nevojé té nénshkruajé kontratat si rezultat i hyrjes né fuqi té
Ligjit Nr. 05/L-068.

Ministri i Financave krijon kété pozicion juridik bazuar né njé opinion nga Departamenti Ligjor
i Ministrise sé Financave té datés 22.01.2016. Me kété rast Ministri i Financave, Avdullah Hoti,
injoron njé opinion kredibil pérkatésisht késhillén Nr. 35 té KRPP-sé gé thekson;

“té gjitha aktivitetet e iniciuara para datés 21.01.2016 do té implementohen
sipas dispozitave té Ligjit Nr. 04/L-042 pér Prokurimin Publik ndérsa té
gjitha aktivitetet e prokurimit té cilat jané iniciuar dhe/ose do té iniciohen pas
késaj date, do té zbatojné dispozitat e Ligjit Nr. 05/L-068 pér ndryshimin dhe
plotésimin e Ligjit Nr. 04/L-042 pér Prokurimin Publik, i ndryshuar dhe
plotésuar me ligjin Nr. 04/L-237.”

Sipas kétij interpretimi, Ministri i Financave, Avdullah Hoti, ka gené i detyruar té nénshkruajé
kontratat té cilat ishin inicuar dhe pérfunduar para hyrjes né fuqi té Ligjit Nr. 05/L-068 mé
21.01.2016. Njé interpretim i tillé madje éshté né pérputhje me parimin e ligjshmérisé sipas
té cilit nje proceduré e filluar né bazé té njé ligji té caktuar, duhet té mbarojé sipas atij ligji
dhe jo njé ligji té nxjerré mé vone.

Mbeten té paqarta arsyet pse ministri nuk ka marré né konsideraté opinionin kredibil té KRPP-
s€, i cili éshté autoritet mé kompetent pér té interpretuar dispozitat e ligjeve gé kané té
béjné me prokurimin sesa Departamenti Ligjor i Ministrisé sé Financave.

3. Ndikimi i paligjshém i Ministrit ne AQP pér te zbatuar kontratat

Pérpos refuzimit té kundérligjshém pér té nénshkruar tri kontratat qé gjendeshin para tij,
Ministri i Financave, tentoi té ushtroj ndikim té paligjshém mbi menaxhmentin e AQP-sé pér
té zbatuar kontratat e panénshkruara prej tij rrjedhimisht pér té zbatuar kontratat e
pazbatueshme. Né letrén e datés 14.06.2016 drejtuar Drejtorit té AQP-s€, Mursel Rracaj,
Ministri i Financave, Avdullah Hoti, thekson;

20 Ligji pér Marrédhéniet e Detyrimeve, neni 173.
21 Po aty.

“kerkoj nga ju qé pa shtyrje té afateve, né cilésiné e Drejtorit té Agjencisé
Qéndrore té Prokurimit, si person i autorizuar pér pérbylljen e procesit té
prokurimit, té béni nénshkrimin e kontratave té cekura né pikén 1 té késaj
shkrese, né té kundértén do té mbani pérgjegjésiné pér moszbatim té
dispozitave té cekura ligjore.”

Sipas nenit 96 té Ligjit té Prokurimit Publik té vitit 2011-t€, Drejtori i AQP-sé€ éshté zyrtar me
pozité té larté drejtuese né shérbimin civil té Kosovés. Neni 96, paragrafi 3 thekson se,
“Drejtori do té keté pozicion té barasvlefshém me Sekretarét e Pérgjithshém dhe do t’i
nénshtrohet té gjitha dispozitave ligjore, qé kané té béjné me népunésit civil né pozita té
larta drejtuese”.?

Mé tutje, pérkundér qé AQP, né bazeé té nenit 94 té Ligjit té Prokurimit Publik té vitit 2011,
éshté institucion né kuadér té Ministrisé sé Financave, i njéjti obligohet té veprojé né
pérputhje me ligjin e prokurimit né cilési té autoritetit kontraktues dhe jo né baze té
urdhérave ose kérkesave té Ministrisé sé Financave.?

Insistimi i Ministrit té Financave, Avdullah Hoti, qé AQP-ja té vazhdojé me procedurat e
prokurimit pérkundér mos-nénshkrimit té kontratave nga ana e tij, mund té pérbéjé shkelje
té ligjit apo edhe vepér penale, pér cka organet kompetente duhet té hetojné dhe té
parandalojné pérséritjen e veprimeve té tilla té cilat cénojné pavarésiné e institucioneve té
pavarura dhe cénojné integritetin e sistemit té prokurimit né Kosové.

4. Keshillimi i paligjsheém me institucione té pavarura péer
nénshkrim te kontratave

Me datén 22.07.2016 Ministri i Financave, Avdullah Hoti, ftoi né njé takim udhéhegésit e
institucioneve té pavarura pér konsultim.2*

Né takimin e datés 22.07.2016 i cili u mbajt né sallén e takimeve té Ministrisé sé Financave,
moreén pjesé: 1) Avdullah Hoti, Ministér i Financave, 2) Blerim Dina, Kryetar i Organit Shqyrtues
té Prokurimit Publik, 3) Safet Hoxha, Kryetar i Komisionit Rregullativ té Prokurimit Publik, 4)
Sami Uka, Anétar i Bordit té Komisionit Rregullativ té Prokurimit Publik, 5) Besnik Osmani,
Auditor i Pérgjithshém, 6) Artan Venhari, Zévéndés Auditor i Pérgjithshém, 7) Mursel Rraci,
Drejtor i Agjencisé Qéndrore té Prokurimit, 8) Enis Spahiu, Drejtor i Departamentit Ligjor
prané Ministrisé sé Financave. Sé paku dy institucione, sikurse jané Organi Shqyrtues i
Prokurimit dhe Zyra e Auditorit te Pérgjithshém, kané konflikt interesi dhe s’do té duhej té
merrnin pjesé fare né takimin e thirrur nga Ministri i Financave, Avdullah Hoti.

Kjo pér arsye se kéto dy institucione nuk jané té autorizuara té marrin pjesé€ né takim té tilla
konsultative né njérén ané dhe mé me réndeési, ato jané té mandatuara té shqyrtojné ankesat
gé mund té paragiten né lidhje me ligjshmériné e nénshkrimit té kontratave ose té auditojné
pérkatésisht mbikéqyrin implementimin e tyre dhe ligjshmériné e shpenzimit té parave publike
pérmes kétyre kontratave.

Poashtu pjesémarrja e autoriteteve té pavarura sikurse KRPP-ja dhe AQP-ja, éshté e

22 Né bazé té nenit 5 té Ligjit pér Shérbimin Civil té Republikés sé Kosovés, shérbyesit civil detyrohen té
respektojné parimin e ligjshmérisé né ushtrimin e detyrave té tyre, gé nénkupton se té njéjtit nuk mund té
ushtrojné detyrat e tyre né kundérshtim me ligjin.

23 Ligji i Prokurimit 2011, nenet 94 - 97.

24 Procesverbali i takimit té datés 22 korrik 2016.

kundérligjshme edhe pér faktin se té njéjtat tashmé kishin njé géndrim juridik, i cili ishte i
bazuar né Ligjin pér Prokurim té vitit 2011.

Mé tutje pjesémarrja e mekanizmave ligjor té sistemit té prokurimit dhe té mbikéqyrjes sé
shpenzimit té parasé publike né njé takim me Ministrin e Financave, ku do té diskutohej pér
kontrata konkrete té prokurimit publik, éshté njé ndérhyrje e réndé né pavarésiné dhe
integritetin e sistemit té prokurimit né Kosové dhe njé precedent i rrezikshém pér ndérhyrje
edhe mé té thella né té ardhmen.

Ministri i Financave nuk ka pasur té drejté té ftoj institucionet e pavarura pér t’i konsultuar
pér zgjidhjet rreth kontratave specifike. Cfarédo dileme juridike qé ai ka mundur té keté éshté
dashur té konsultohet vertikalisht pérkatésisht me zyrén ligjore té Kryeministrit dhe kurrsesi
me institucione té pavarura dhe né konflikt interesi pér rastin konkret.

Mé me réndesi, institucionet e pavarura nuk kané pasur autorizim dhe kompetencé pér té
marré pjesé né njé takim te tille, per cka té gjithe mund te konsiderohet se kané tejkaluar
kompetencat e tyre ligjore.

Pas takimit té datés 22 Korrik 2016, Behxhet Rrukiqi, Shef i Divizionit pér Prokurime té
Centralizuara né AQP, i dérgon njé e-mail autoriteteve kontraktuese pérmes té cilit njofton
se pas takimit té mbajtur me datén 22 korrik 2016 si dhe pas pérgjigjes té OSHP-sé te datés
01 Gusht 2016 dhe pérgjigjes sé KRPP-sé té datés 04 Gusht 2016, kontratat jané nénshkruar
nga Ministri i Financave.?

Cfarédo pérgjigje gé OSHP mund t’ju keté dérguar AQP-sé dhe ose Ministrisé sé Financave
éshté dhéné né kundérshtim me nenin 105 té Ligjit pér Prokurim Publik, sipas té cilit OSHP-ja
nuk éshté kompentente té ofrojé késhilla pér autoritete kontraktuese dhe as té pérgjigjet né
kérkesa té ndryshme té cilat mund t’i kené ato. Ky veprim i OSHP-sé duket té jeté veprim i
koordinuar pas takimit té datés 22 Korrik 2016, ku Kryetari i OSHP-sé ishte pajtuar me kérkesén
e Ministrit té Financave, Avdullah Hoti, gé sa mé shpejté té mbledhé bordin pér ta shqyrtuar
kété céshtje.?

Késhillimi jo-ligjor megjithaté bindi Ministrin e Financave, Avdullah Hoti, gée té térhiget nga
interpretimi i tij dhe i Departamentit Ligjor té Ministrisé sé Financave, se ai nuk detyrohej té
nénshkruaj kontratat e udhéhequra nga AQP-ja dhe té kthehet né pikén fillestare tek
interpretimi i AQP-sé dhe KRPP-sé se procedurat e prokurimit té filluara me ligjin e vjeter té
prokurimit, duhej té mbaroheshin me té€, rrjedhimisht qé Ministri i Financave duhej té
nénshkruaj té njéjtat.

Té gjitha kéto shkelje té supozuara duhet té hetohen nga organet kompetente. Eshté e
papranueshme qé institucionet té cilat duhet té sanksionojné veprat e kundérligjshme, té
angazhohen né keéshillimin dhe orientimin e shkelésve. Kéto autoritete kané tejkaluar
autorizimet ligjore dhe i jané nénshtruar presionit politik té ministrit duke démtuar réndé
integritetin e institucioneve té pavarura.

25 E-maili nga Behxhet Rrukiqi pér autoritetet kontraktuese, i datés 5 gusht 2016.
26 Procesverbali i takimit té datés 22 Korrik 2016, faqge 3.

5. Pjesémarrja e Paligjshme e Autoriteteve té Pavarura

Institucionet e pavarura jané té pércaktuara me Kushtetuté dhe ligje té vecanta si institucione
té pavarura, té cilat nuk i nénshtrohen asnjé autoriteti tjetér publik pérpos Kuvendit tée
Republikés sé Kosovés. Institucioni i Auditorit té Pérgjithshém, pércaktohet me nenin 136 té
Kushtetutés sé Kosovés, si institucion i pavarur gé ka pér kompetencé té kontrollojé
veprimtariné ekonomike té institucioneve publike dhe ndérmarrjeve publike si dhe té
kontrollojé pérdorimin dhe mbrojtjen e fondeve publike nga institucionet publike.?’

Kushtetuta e Kosovés, mé tutje, né nenin 142 pércakton se “agjencité e pavarura té Republikés
sé Kosovés, jané institucione té krijuara nga Kuvendi, né bazé té ligjeve pérkatése, té cilat
rregullojné themelimin, funksionimin dhe kompetencat e tyre. Agjencité e pavarura
funksionet e tyre i kryejné né ményré té pavarur nga c¢do organ ose autoritet tjetér né
Republikén e Kosovés.

OSHP-ja, Zyra e Auditorit té Pérgjithshém, KRPP-ja dhe AQP-ja, jané té pércaktuara si
institucione dhe agjenci té pavarura, té cilat nuk i nénshtrohen asnjé autoriteti tjetér publik
dhe fushéveprimtaria e té cilave éshté e rregulluar me ligj.

Pjesémarrja e tyre né takimin e datés 22 Korrik 2016 té thirrur nga Ministri i Financave,
Avdullah Hoti, ka gené tejkalim i kompetencave dhe autoritetit té tyre dhe pér mé shumé
nénshtrim ndaj njé institucioni geveritar sikurse éshté Ministria e Financave.

Ligjet dhe rregulloret té cilat rregullojné ushtrimin e veprimtarisé té institucioneve té
pavarura dhe Ligji pér Procedurén e Pérgjithshme Administrative?®, pércaktojné palét e
autorizuara, ményrén e paraqitjes sé kérkesave nga palét e autorizuara dhe meényrén e
trajtimit dhe vendosjes né lidhje me ato kérkesa nga institucionet e pavarura. Mirépo té
njéjtat né asnjé rast nuk lejojné gé institucionet e pavarura dhe udhéhegésit e tyre, té marrin
pjesé né njé proces konsultimi pér kontrata konkrete dhe raste konkrete, g€ jané né
fushéveprim té autoriteteve publike, pér té diskutuar dhe vendosur né lidhje me to né ményrée
té paligjshme.

Pjesémarrja e institucioneve té pavarura né takime té thirrura nga qeveria pér arsye té
udhézimit pér mos shkelje té ligjit, éshté shkelje e réndé e parimit té ndadrjes sé pushteteve
dhe sundimit té ligjit. Kéto shqetésime jané ngritur edhe nga Komisioni Evropian né Raportin
e Progresit pér Kosovén pér vitin 2016.3°

6. Ministri Nenshkruan Kontratat pas 6 muaj refuzimi

Me datén 04 Gusht 2015, Ministri i Financave, Avdullah Hoti, nénshkroi kontratat né lidhje me
té cilat pér nénté (9) muaj kishte insistuar se nuk éshté i detyruar t’i nénshkruajé. Mekanizmat
institucional té prokurimit publik sikurse OSHP, KRPP, AQP dhe ZAP ndihmuan Ministrin
Avdullah Hoti, gé té ndryshojé mendim pas takimit té thirrur nga ai dhe né té cilén morén
pjesé ato.

Takimi i datés 22 Korrik 2016, ishte pasuar me dy pérgjigjet nga OSHP-ja dhe KRPP-ja, té cilat

27 Kushtetuta e Kosovés, neni 136.

28 Po aty, neni 142.

29 Ligji Nr. 02L-28 dhe Nr. 05/L-031 https://gzk.rks-gov.net/ActDetail.aspx?ActID=12559
30 Komisioni Evropian, Raporti i Progresit pér Kosovén pér vitin 2016, fage 48.

kishin bindur Ministrin e Financave, qé té nénshkruaj kontratat né€ pérputhje me detyrimin nga
neni 26 i Ligjit té Prokurimit té Vitit 2011. OSHP-ja nuk ka gené e autorizuar té kthejée ¢farédo
pérgjigje né kérkesat e paligjshme dhe té dérguara né rrugé jo-formale sikurse ato nga takimi

veper penale té keqpérdorimit teé detyrés zyrtare.

Lévizja FOL ka pyetur zyrén e Auditorit té Pérgjithshém dhe Organin Shqyrtues té Prokurimit
pér arsyetimin e prezencés sé tyre né takimin e datés 22 Korrik 2016. Zyra e auditorit nuk ka
arritur té kthej njé arsyetim bindés dhe me bazé ligjore pér pjesémarrjen e Auditorit té
Pérgjithshém z. Besnik Osmani.

Pérgjigja nga Auditori i Pérgjithshem:

“...né ményré specifike, prezenca e bartésve té funksioneve politike né takime
ku fizikisht mund té gjendet edhe Auditori i Pérgjithshém, nuk paraqget
pengesé ligjore dhe profesionale pér té siguruar pavarésiné funksionale,
administrative e operacionale té Zyrés soné”

Auditori i Pérgjithshém, Besnik Osmani, nuk éshté takuar rastésisht me ministrin Hoti pra nuk
ishte rastésisht prezent né takimin me Ministrin e Financave, pérkundrazi, z. Osmani i ishte
pérgjigjur thirrje sé Ministrit té Financave pér takim, ku géllimi i tij ishte té konsultohet lidhur
me njé veprim té cilin ai do té ndérmerrte e pér té cilin kishte géndrim juridik pér mé shumeé
se gjashté muaj.

OSHP-ja nuk ka kthyer pérgjigje né pyetjen e njéjté gé i éshté dérguar né adresén zyrtare.

V. PERFUNDIME

Sistemi i Prokurimit né Kosové vazhdon té jeté i ndjeshém ndaj ndikimit politik dhe i
cenueshém nga korrupsioni, ky konstatim mbéshtetet edhe nga raporti i progresit pér vitin
2016 i Komisionit Evropian. Rasti i ndérhyrjes s€ Ministrit té Financave, Avdullah Hoti, né
sistemin e prokurimit sic éshté analizuar né kété dokument éshté déshmi e brishtésisé sé
sistemit té prokurimit, déshmi e ndérhyrjes dhe tendencés pér ndérhyje né institucione té
pavarura.

Ky studim nxjerré né pah gjithashtu edhe integritetin dhe profesionizmin e institucioneve té
pavarura sikurse ajo e sistemit té prokurimit. Njé humtim nga Lévizja FOL i publikur ne Qershor
2016, lidhur me integritetin e institucioneve té Kosovés, nxjerré né pah pikérisht mungesén e
integritetit té zyrtaréve publik né ushtrimin e funksioneve té tyre.

Studimi déshmon gjithashtu se sistemi i prokurimit né Kosové, éshté i cenueshém dhe shton
nevojén pér njé rregullim meé té miré ligjor, i cili do té zvogélonte dhe pamundésonte ndikimin
né institucione té pavarura.

Krijimi i njé institucioni gendror sikurse éshté AQP-ja pér udhéheqgjen e procedurave té
prokurimit pérmes njé procedure t€ centralizuar, eéshté béré pér t’i ikur ndikimit nga politika.

Rasti me Ministrin e Financave, Avdullah Hoti, tregon se AQP-ja éshté subjekt i ndikimit dhe i
cénueshém nga organet geveritare. AQP-ja dhe institucione tjera té pavaruara ju nénshtruan
ndikimit kur morén pjesé né takimin e thirrur nga Ministri i Financave, Avdullah Hoti, pér té
diskutuar pér njé céshtje pér té cilén AQP-ja dhe institucione tjera tashmé kishin njé pozicion
juridik.

Kjo analiz€ poashtu nxori né pah edhe cenueshmeériné e institucioneve té pavarura dhe té cilat
kané péergjegjési ligjore pér mbikéqyrjen e sistemit té prokurimit dhe kontrollimin e ményrés
sé shpenzimit té parave publike. OSHP-ja e cila referohet si “gjykata e tenderéve” pér arsye
se vendos pér ankesa té operatoréve ekonomik dhe paléve té interesuara né procedura
konkrete tenderimi dhe vendimet e sé cilés jané té detyrueshme pér autoritetet kontraktuese,
ishte pjesé e kétij takimi “késhillues”.

OSHP-ja e ka té pércaktuar me Ligjin pér Prokurimin Publik procedurén pér paraqitjen e
ankesave ose kérkesave né OSHP si dhe ményrén dhe procedurén e vendosjes pér kéto kérkesa.

OSHP-ja nuk mund té vihet né lévizje né meényré tjetér mirépo vetém pérmes njé procesi
formal.

Pérkundér késaj, Kryetari i OSHP-sé, i’u nénshtrua Ministrit té Financave, Avdullah Hoti, kur
pranoi té merr pjesé né takimin e datés 22 Korrik 2016, té thirrur nga Ministri Hoti.

Pérvec pjesémarrjes, Kryetari i OSHP-sé ofroi edhe propozime si té dilet nga situata, duke
shkelur cdo parim té pavarésisé, profesionizmit dhe té sundimit té ligjit né lidhje me
institucionin qé ai pérfagéson. Sic éshté déshmuar né procesverbal nga takimi i datés 22 Korrik
2016, OSHP zotohet se do té thérras takim té bordit me kérkese té ministrit Hoti.

Ngjashém veproi edhe Zyra e Auditorit té Pérgjithshém, kur dérgoi dy pérfagésuesit mé té
larté té institucionit, i cili ka pér obligim ligjor té kontrolloj dhe mbikéqyré meényrén e
shpenzimit té parasé publike.

Kjo analizé déshmoi se Ministri i Financave, Avdullah Hoti, nuk veproi né bazé té parimeve té
sundimit té ligjit dhe té pavareésisé té institucioneve té pavarura kur pér mé shumé se gjashté

(6) muaj mbajti peng tri kontrata publike me vleré 12 milion euro duke refuzuar t’i nénshkruaj.

Ministri Hoti veproi paligjshém kur i béri presion AQP-s€, gé té zbatojé kontratat jo-efektive
dhe sidomos kur ftoi né takim institucione té pavarura pér t’i konsultuar se si té veprojé.

Cfarédo dileme juridike qé Ministri Hoti mund té keté pasur, ka pasur mundési té konsultohet
vertikalisht tek Departamenti Ligjor né Kryeministri dhe kurrsesi té konsultohet horizontalisht
tek institucione té pavarura.

Prokurimi publik éshté ndér sektorét mé me peshé i cili ndikon direkt edhe né punésimin dhe
miréqgenien e qytetaréve. Sipas Komisionit Evropian pér vitin 2015-t€, jané nénshkruar 10 985
kontrata me vleré totale rreth 401 milion euro ose 7% té GDP-sé.

Eshté né interes té gjithé qytetaréve qé té jené té siguruar se taksat e tyre menaxhohen me
péergjegjési dhe se institucionet e pavarura sikurse AQP, KRPP, OSHP dhe Auditori i
Pérgjithshém, béjneé punén e tyre profesionale dhe me integritet duke respektuar ligjin dhe
duke mos ju nénshtruar presionit dhe ndikimit nga geveria dhe politika.

Hulumtimi i Lévizjes FOL, duhet té kuptohet si thirrje pér mbrojtje té institcioneve té pavarura,
thirrje pér profesionalizém dhe integritetit té personave qé menaxhojné me institucionet e
pavarura, thirrje pér té hequr doré nga ndikimi né institucione té pavarura dhe thirrje pér njé
shtet ligjor.

Lévizja FOL pret gé organet kompetente té analizojné té gjeturat nga ky raport dhe té kryejné
punén e tyre pér té garantuar njé shtet te sé drejteés.

ANEKS |
KRONOLOGIJIA DHE PERMBLEDHIJE E SHKURTER E RASTIT

Prokurimi me Nr: AQP 15 003 211 me vlerée prej 4.8 milion Euro.

Prill, 2015
AQP-ja si autoritet gendror i prokurimit me datén 23 Prill 2015 inicioi procedurén e prokurimit
me Nr. AQP 15 003 211, pér prokurimin e shérbimeve té transportit ajror pér institucionet
publike. Me kété daté AQP-ja publikoi Njoftimin pér Kontraté, me té cilin ftoi operatorét
ekonomik qé té paragesin ofertat e tyre.?'

Qershor, 2015
Me datéen 23 Qershor 2015, AQP-ja publikoi njoftimin pér dhénie té kontratés me te cilin kishte

pérzgjedhur operatorin ekonomik pér ofrimin e shérbimeve té transportit ajror. 3

Gusht, 2015
Me datén 04 Gusht 2015, OSHP-ja kishte pranuar si té bazuara ankesat e disa operatoréve

ekonomik dhe i kishte kérkuar AQP-sé té rivlerésonte ofertat e operatoréve ekonomik.3? Pas
procesit té ri-vlerésimit, me datén 14 Gusht 2015, AQP-ja kishte publikuar njoftimin pér dhénie
té kontratés, me té cilén kishte pérzgjedhur njé operator tjetér ekonomik nga njoftimi i paré.3

Néntor, 2015
Me datéen 04 Nentor 2015, Kontrata pér Shérbime ishte nénshkruar nga zyrtarét pérgjegjés te
AQP-sé.

Qershor, 2016
Operatori ekonomik ka nénshkruar kontratén me datén 28 Qershor 2016.3¢

Gusht, 2016

Kjo kontraté éshté nénshkruar nga Ministri i Financave Avdullah Hoti dhe béré efektive
pérfundimisht me datén 04 Gusht 2016.%’

Prokurimi me Nr: AQP 15 002 111 me vlerée prej 4.5 milion Euro.

Maj, 2015
AQP-ja, me datén 13 Maj 2015 inicoi procedurén e prokurimit me Nr. AQP 15 002 111, pér
furnizim me material zyrtar té institucioneve publike duke publikuar njoftimin pér kontraté.3®

Korrik, 2015

31 Njoftimi pér Kontraté, AQP 15 003 211, 23 Prill 2015.

32 Njoftimi pér Dhénie té Kontratés, AQP 15 003 211, 23 Qershor 2015.

33 Vendimi i OSHP-sé PSH Nr. 230/15; 231/15 dhe 235/15, i datés 29 Korrik 2015, publikuar me datén 04 gusht
2015.

34 Njoftimi pér Dhénie té Kontratés, AQP 15 003 211, 14 Gusht 2016.

35 Kontrata pér Shérbime té Transportit Ajror, AQP 15 003 211.

36 Po aty.

37 Po aty.

38 Njoftimi pér Kontraté, AQP 15 002 111, 13 Maj 2015.

Me datén 23 Korrik 2015, AQP anuloi kété procedurée té prokurimit pér shkak se nuk ishin
paragitur tri apo mé shumé oferta té pérgjegjshme.’

Gusht, 2015
Me datén 28 Gusht 2015, AQP-ja ritenderoj procedurén e prokurimit Nr. AQP 15 002 111.40

Shtator, 2015
Me datén 22 Shtator 2015, AQP-ja vazhdoi afatin pér paraqitjen e ofertave né lidhje me

procesin e prokurimit Nr. AQP 15 002 111, pér furnizim me material zyrtar deri me datén 02
Tetor 2015.4

Néntor, 2015
Me datén 17 Néntor 2015, AQP-ja publikoi njoftimin pér dhénie té kontratés me té cilén kishte

pérzgjedhur dy operatoré ekonomik pér dy pjesé (lote) té kontratés kornizé pér furnizim me
material zyrtar me Nr. AQP 15 002 111.

Dhjetor, 2015
Me datén 08 Dhjetor 2015 dhe datén 10 Dhjetor 2015 Kontrata pér Furnizim - Kontraté Publike

Kornizé pér Furnizim me Material Zyrtar ishte nénshkruar nga zyrtarét pérgjegijés té AQP-sé.*

Qershor, 2016
Operatori ekonomik ka nénshkruar kontratén me datén 27 Qershor 2016.4

Gusht, 2016
Kjo kontraté éshté nénshkruar nga Ministri i Financave, Avdullah Hoti dhe béré efektive

pérfundimisht me datén 04 Gusht 2016.4

Prokurimi me Nr: AQP 15 004 111 me vlerée prej 2.8 milion Euro.

Korrik, 2015
AQP-ja, me datén 1 Korrik 2015 inicoi procedurén e prokurimit me Nr. AQP 15 004 111, pér

furnizim me goma té veturave pér institucionet publike, duke publikuar njoftimin pér kontratée
pér kété tender.®

Gusht, 2015
Me datén 11 Gusht 2015 AQP-ja, vazhdoi afatin pér dorézimin e tenderéve né lidhje me

procedurén e prokurimit Nr. AQP 15 004 111, deri me datén 28 Gusht 2015.4¢

Néntor, 2015
Me datén 19 Néntor 2015, OSHP-ja kishte pranuar si té bazuara ankesat e dy operatoréve

ekonomik dhe e kishte detyruar AQP-né, qé té ri-tenderoj procesin e prokurimit me Nr. AQP

39 Njoftimi pér Anulim té Aktivitetit té Prokurimit, 23 Korrik 2015.

40 Njoftimi pér Kontraté Ritender, AQP 15 002 111, 28 Gusht 2015.

41 Njoftimi pér vazhdim té afatit, AQP 15 002 111, 22 Shtator 2015.

42 Kontrata pér Furnizim - Kontraté Publike Kornizé pér Furnizim me Material Zyrtar Lot I, AQP 15 002 111.
43 Po aty.

44 Po aty.

45 Njoftimi pér Kontraté, AQP 15 004 111, 01 Korrik 2015.

46 Njoftimi pér vazhdim té afatit, AQP 15 004 111, 28 Gusht 2015.

15 004 111 pér furnizim me goma.* Me datén 24 Néntor 2015, AQP ritenderoi kontratén pér
furnizim me goma me Nr. AQP 15 004 111.4

Dhjetor, 2015
Me datén 10 Dhjetor 2015 AQP-ja, vazhdoi afatin pér dorézimin e tenderéve pér procesin e
prokurimit Nr. AQP 004 111 deri me datén 21 Dhjetor 2015.%

Janar, 2016
Me datén 26 Janar 2016, AQP-ja publikoi njoftimin pér dhénie té kontratés me té cilin
pérzgjodhi operatorin ekonomik, pér furnizim me goma pas procesit té ritenderimit.>°

Shkurt, 2016
Me datén 08 Shkurt 2016 dhe datén 15 Shkurt 2016, Kontrata pér Furnizim - Kontraté Publike

Kornizé pér Furnizim me Goma - Ri tender, ishte nénshkruar nga zyrtarét pérgjegjés té AQP-
sé.>!

Qershor, 2016
Operatori ekonomik ka nénshkruar kontratén me datén 21 Qershor 2016.5?

Gusht, 2016
Kjo kontraté éshté nénshkruar nga Ministri i Financave, Avdullah Hoti dhe éshté béré efektive

pérfundimisht me datén 04 Gusht 2016.°3

47 Vendimi i OSHP-sé PSH Nr. 423/15 dhe 424/15, i datés 10 néntor 2015, publikuar me datén 19 néntor 2015.
48 Njoftimi pér Kontraté Ritender, AQP 15 004 111, 24 Néntor 2015.

49 Njoftimi pér vazhdim té afatit, AQP 15 004 111, 10 Dhjetor 2015.

30 Njoftimi pér dhénie té kontratés, AQP 15 004 111, 26 Janar 2016.

51 Kontrata pér Furnizim - Kontraté Publike Kornizé pér Furnizim me Goma Ri tender, AQP 15 004 111.

52 Po aty.

33 Po aty.

MINISTRY OF FOREIGN AFFAIRS OF DENMARK c

Confédération suisse

Confederazione Svizzera

INTERNATIONAL Confederaziun svizra
DEVELOPMENT COOPERATION Swiss Cooperation Office Kosovo

Ky grant éshté financuar nga projekti Promovimi i Shogérisé Demokratike (DSP) — i financuar
nga Zyra Zvicerane pér Bashképunim né Kosové (SCO-K) dhe Ministria e Punéve té Jashtme e
Danimarkés (DANIDA) dhe menaxhuar nga Fondacioni Kosovar pér Shogéri Civile (KCSF).

